
ՀԱՅԱՍՏԱՆՒ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ        
                                         ԱՎԱԳԱՆՈՒ  ՈՐՈՇՈՒՄ
«    »  փետրվարի  2022 թվականի N      -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ 2021 ԹՎԱԿԱՆԻ ԴԵԿՏԵՄԲԵՐԻ 27-Ի N 284 –Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ


Ղեկավարվելով «Տեղական ինքնակառավարման մասին» օրենքի 18-րդ հոդվածի 1-ին մասի 5-րդ կետի, «Հայաստանի Հանրապետության բյուջետային համակարգի մասին» օրենքի 13-րդ հոդվածի 4-րդ,5-րդ մասերի, 33-րդ հոդվածի 4-րդ մասի, «Նորմատիվ իրավական ակտերի մասին» օրենքի 33-րդ հոդվածի 1-ին մասի 1-ին և 3-րդ կետերի, 3-րդ մասի,34-րդ հոդվածի 1-ին,2-րդ մասերի դրույթներով և հիմք ընդունելով Գյումրի համայնքի ղեկավարի առաջարկը՝ Գյումրի  համայնքի ավագանին որոշում է.
1. Հայաստանի Հանրապետության Շիրակի մարզի Գյումրի համայնքի ավագանու 2021 թվականի դեկտեմբերի 27-ի «Հայաստանի Հանրապետության Շիրակի մարզի Գյումրի համայնքի 2022 թվականի բյուջեն հաստատելու մասին» N 284-Ն որոշման (այսուհետ` որոշում) մեջ կատարել հետևյալ փոփոխությունները և լրացումը.  
1) որոշման  1–ին կետի 1-ին ենթակետի «4 717 234 700 (չորս միլիարդ յոթ հարյուր տասնյոթ միլիոն երկու հարյուր երեսունչորս հազար յոթ հարյուր)» թիվը և բառերը փոխարինել «4 794 205 642  (չորս միլիարդ յոթ հարյուր իննսունչորս  միլիոն երկու հարյուր հինգ հազար վեց հարյուր քառասուներկու)» թվով և բառերով, 
2) որոշման  1-ին կետի 2-րդ ենթակետի «4 717 234 700 (չորս միլիարդ յոթ հարյուր տասնյոթ միլիոն երկու հարյուր երեսունչորս հազար յոթ հարյուր)» թիվը և բառերը փոխարինել  «5 945 898 760 (հինգ միլիարդ ինը հարյուր քառասունհինգ  միլիոն ութ հարյուր իննսունութ  հազար յոթ հարյուր վաթսուն)» թվով և բառերով: 
2. Որոշման 1-ին կետով հաստատված հավելվածի (այսուհետ` հավելված) 1-ին, 2-րդ, 3-րդ, 4-րդ հատվածները  շարադրել նոր խմբագրությամբ՝ համապատասխանաբար NN 1,2,3,4, հավելվածների:                                                                    
3. Հավելվածը լրացնել  5-րդ, 6-րդ հատվածներով` համաձայն  5 և 6 հավելվածների.                                                                                                  
1) Հայաստանի Հանրապետության Շիրակի մարզի Գյումրի համայնքի 2022 թվականի բյուջեի(այսուհետ` բյուջե) տարեսկզբի ազատ մնացորդը` 1 151 693 118 (մեկ  միլիարդ հարյուր հիսունմեկ միլիոն վեց հարյուր իննսուներեք հազար հարյուր տասնութ) Հայաստանի Հանրապետության  դրամ է, որից` վարչական մասի մնացորդը`  690 103 018  (վեց հարյուր իննսուն  միլիոն հարյուր երեք հազար տասնութ) Հայաստանի Հանրապետության դրամ, ֆոնդային մասի մնացորդը`  461 590 100 (չորս  հարյուր վաթսունմեկ միլիոն հինգ հարյուր իննսուն հազար հարյուր) Հայաստանի Հանրապետության դրամ,
2) բյուջեի վարչական մասի տարեսկզբի ազատ մնացորդից  67 899 900 (վաթսունյոթ միլիոն ութ հարյուր իննսունինը հազար ինը հարյուր) Հայաստանի Հանրապետության դրամն ուղղել Հայաստանի Հանրապետության Շիրակի մարզի Գյումրի համայնքի 2021 թվականի բյուջեով ֆինանսավորման ենթակա, սակայն չֆինանսավորված ելքերին՝ առկա պարտավորությունների կատարմանը,
3) բյուջեի  տարեսկզբի ազատ մնացորդից  1 083 793 218 (մեկ միլիարդ ութսուներեք միլիոն յոթ հարյուր իննսուներեք հազար երկու հարյուր տասնութ) Հայաստանի Հանրապետության դրամն ուղղել  բյուջեի ֆոնդային մաս: 
4.Հանձնարարել Գյումրու համայնքապետարանի աշխատակազմի ֆինանսատնտեսագիտական բաժնի պետ-գլխավոր ֆինանսիստին՝ կատարել համապատասխան փոփոխությունները՝ օրենքով սահմանված կարգով:

 Որոշման ընդունումը պայմանավորված է §Հայաստանի Հանրապետության բյուջետային համակարգի մասին» Հայաստանի Հանրապետության օրենքի 13-րդ հոդվածի 4-րդ, 5-րդ, մասերի դրույթների կատարման անհրաժեշտությամբ, մասնավորապես նախատեսվում է.
1. Գյումրի համայնքի (այսուհետ՝ համայնք) բյուջեի վարչական մասի տարեսկզբի  ազատ մնացորդից 67 899 900 (վաթսունյոթ միլիոն ութ հարյուր իննսունինը հազար ինը հարյուր) Հայաստանի Հանրապետության դրամն ուղղել 2021 թվականի բյուջեով ֆինանսավորման ենթակա, սակայն չֆինանսավորված ելքերին՝ առկա պարտավորությունների կատարմանը և 
1 083 793 218 (մեկ միլիարդ ութսուներեք միլիոն յոթ հարյուր իննսուներեք հազար երկու հարյուր տասնութ)  Հայաստանի  Հանրապետության  դրամն  ուղղել  համայնքի բյուջեի  ֆոնդային մաս, որից  181 348 340 (մեկ հարյուր ութսունմեկ  միլիոն երեք հարյուր քառասունութ հազար երեք հարյուր քառասուն) Հայաստանի Հանրապետության դրամը` 2021 թվականի բյուջեով ֆինանսավորման ենթակա, սակայն չֆինանսավորված ելքերին՝ առկա պարտավորությունների կատարմանը
2.   Ավելացել  են 
  ա) ֆոնդային բյուջեի եկամուտները` տրված պետական բյուջեից կապիտալ ծախսերի ֆինանսավորման նպատակային հատկացումները 76 970 942 (յոթանասունվեց միլիոն ինը հարյուր յոթանասուն հազար ինը հարյուր քառասուներկու) Հայաստանի Հանրապետության դրամ՝ Շիրակի մարզի Գյումրի համայնքի երկրորդային  փողոցների հիմնանորոգման աշխատանքների նպատակով:
  գ)  ծախսերը ավելացել են՝ 1 228 664 060 (մեկ միլիարդ երկու հարյուր քսանութ միլիոն վեց  հարյուր վաթսունչորս  հազար վաթսուն) Հայաստանի  Հանրապետության  դրամ,  որից  տարեսկզբի  ազատ  մնացորդ՝ 1 151 693 118  (մեկ  միլիարդ հարյուր հիսունմեկ միլիոն վեց հարյուր իննսուներեք հազար հարյուր տասնութ) Հայաստանի Հանրապետության դրամ:                                                                                                                                                                    




